
Qinngornernut ioniseriisunut sulisartut illersornis-

saat pillugit ILO-mi isumaqatigiissut nr. 115-ip eqik-

karnera 

 

  
 

1. Aallarniut 

 

Qinngornernut ioniseriisunut sulisartut illersornissaat pillugit ILO-isumaqatigiissutip 1960-imeersup 

nalunaarusiorneranik atuutsitsilernikkut (Udenrigsministereqarfiup nalunaarutaa nr. 113, 21. oktober 

1974-imeersoq) Danmarkimut tunngatillugu Qinngornernut ioniseriisunut sulisartut illersornissaat pil-

lugit ILO-mi isumaqatigiissut nr. 115 atuutsinneqalerpoq. 

 

Akuersinermini isumaqatigiissutip Kalaallit Nunaannut atuuttussaannginnera pillugu Danmark nalu-

naarummik saqqummiussivoq. 

 

 

2. Isumaqatigiissut 

 

2.1 Aalajangersakkat nalinginnaat (Imm. I) 

 

Sulisartunit tamanit qinngornernik ioniseriisunik eqqortinneqartut sunniuteqarluartumik illersornis-

saannut pisarialittut alloriartoqarnissaata qulakkeernissaa isumaqatigiissutip siunertaraa. Sulisartup 

sumik suliaqarnera apeqqutaatinnagu isumaqatigiissummi piumasaqaat atuuffeqarpoq, taamaattorli 

akuutissanut radioaktiviusunut atortunullu annikitsuaraararsuarmik qinngornilinnut tunngatillugu 

pinngitsoortitsisoqassaneranut ammasoqartitsivoq. 

 

 

2.2 Illersuinissamut iliuuserisassat (Imm. II) 

 

Atugassatigut piumasaqaatinik makkuninnga isumaqatigiissut aalajangersaavoq: 



 

2 

 

 pisariaqanngitsumik qinngortinnissaq pinaveersaarneqassaaq 

 sulisartunut killissatut naleqassusissanik aalajangersaasoqassaaq 

 qanoq iliornissamut najoqqutassat pillugit sulisartoq ilitsersugaassaaq, aarleqqutaasunullu 

pisarialinnik allagartalersuisoqassaaq 

 atorfeqartunik ioniseriisunik qinngorfigitiffiannik suliarisat oqartussaasunut nalunaarutigi-

neqassapput 

 sulisartup qinngorfigitinneri uuttortaalluni nakkutigineqassapput 

 sulisartunik qinngorfigitissimasunik akuttoqatigiissaartumik nakorsamit nakkutilliineq inger-

lanneqartassaaq 

 ajutoortoqartillugu iliuuserisassat arlallit aallartisarneqassapput: nakorsamit misissuinerit, 

oqartussaasunut nalunaaruteqarneq, pissutsinik misissuineq, kiisalu pisariaqartitut ikiorsiiner-

mi iliuuserisassat isumagineqassapput 

 sammisamik ilisimasalittut nakorsap siunnersuutigisaanik akerliusumik sulisartoq kinaluunniit 

qinngornernik ioniseriisunik suliaqaqqusaanngilaq. 

 

Tamakku saniatigut nunat ilaasortat malittarisassiat naapertuutsinnerinik nakkutilliinermik qulakkeeri-

sumik aqutsisoqarnikkut aaqqissuussaqarnissaat pillugu isumaqatigiissut piumasaqaammik imaqarpoq. 

 

 

2.3 Naggasiutitut aalajangersakkat (Imm. III) 

 

Naggasiutitut oqaaseqaatiniipput akuersissummut atatillugu najoqqutarisassatut piumasaqaatit arlallit, 

kiisalu isumaqatigiissutip atorunnaarsinneranut tunngasut. 

 

 

3. Assigiinngitsut 

 

Qinngornernut ioniseriisunut sulisartut illersornissaannut malitttarisassiat aamma aqutsisoqarnikkut 

aaqqissuussinerit tamarmik pinngortissimanissaannik Kalaallit Nunaata isumaqatigiissummik akuer-

sissuteqarnera tunngaviliisuussapput. 

 

Nunami, imartami silaannarmilu sulinermut pineqartutut illersornissamut iliuuserisassat pilersinnerinut 

akisussaaffik danskit suliassaraat. Sinerissap avataani suliaqarnermut iliuuserisassat pisariaqartut 

pinngorsitsineq Kalaallit Nunaannit akisussaaffigalugu suliassaqarfiuvoq. 

 


